
Abraham, Isak oen Jakop kah Pathen 
 

(Thursday – First Morning Session) 

Message Four 

 

Isak te Nawnna oen Aka Duek Thlaang te Hing Aka Pekung  

Pathen te Huhtawngna 
Teeham caciim.  .Gen, 22:1-18; Heb,11:17-19; Rom,4:17 

I. Pathen lawng Abraham tengah khuehduen acapa Iasak te lawh tih, huihthlut luciik la 

nawn ham athuituenna rangeon anoekdak – Gen, 22:1-2. 

A. Beersheba ah aka awm hingna he Pathen teng nawn la aka awm huihthlut luciik (Isak) te 

thoeng sak la awm. 

1. Isak ahingna kah akungmawng tah Bawipa kah ngaikhuekna hamla ahih te Pathen tengah 

huihthlut luciik la a awm sak - athan, 2, 7-9. 

a. Huihthlut luciik kah Hebrai iawllung thuingaihna tah “sawben la aka lui hang” tila 

thuingaih tih, Pathen tengah aka lui hang thaihu khat khat te athuinuet – Lev,1:3,ft1. 

b. Huihthlut luciik lawng Khrih te thlaangthli nala thawlhna kalawng tlangna dawngah 

awlpui la huhsakna nawh tih, Bawipa ahingna he Pathen hamla apumboeih cooengna 

oen Bawipa ahingna he Pathen kah thlaangthli hamla teang hingna te dang sak thaina 

tekhaw huhsakna la awm – athan, 9; Jhn, 5:19, 30; 6:38; 8:29; 14:24; 2Kor,5:15; 

Gal,2:19-20. 

c. Huihthlut luciik tah Pathen kah caak-awk la awm tih, tetah Pathen te awmngaih sak 

ham oen ngaikhuek sak ham la ni -Nam, 28:2. 

2. Akasoeng Thlangboel hingna lawng huihthlut luciikthli te athoeng sak – Lev,1:1-2; 

Rom,12:1-2. 

a. Beersheba ah hingpuina, rooengna, Jehovah kah ming El O LAM khuenathli boeih 

tah huihthlut luciik te thoeng sak hamla ni – Gen,21:33; 22:1-2. 

b. Mami tah Thlangboel hingna dawng n’pawngpa u tare, tetah mami te Beersheba 

kalawng Moriah tlaang la n’khuen tare nala awm. 

B. Abraham angla mami teng Bawipa lawng peek la aka awm te Pathen tengla nawn koepna 

kah cangsakna te n’cang u hamla angoe - athan, 1:1-18; Rom,11:36. 

1. Isak oen akatuhkai soeprep he Pathen kah koe, Pathen rangoen awm tih, Pathen lawng 

Isak te huihthlut luciik la aka awm Bawipa tengah nawnkoep hamla Abraham nala akuek 

pe – Gen,22:1-2. 

2. Awlkam cadil la aka awm Khrih kah huhsakna la aka awm Isak te Pathen lawng Abraham 

nala apeek de catah (Gal,3:16) Pathen lawng Abraham teng apeek thaihu te Pathen tengla 

nawnkoep hamla Abraham teng akuek. He thaihu tah Abraham hamla noekdak nala awm 

tang tang mah aw – Gen,22:1; Heb, 11:17. 

3. He hue ah Pathen kamthlahna kah alwngim ten huh u – mami teng Pathen lawng n’peek 

soeprep boeih, mami khuiah, mami dawng kalawng patoeng Bawipa lawng a awmsak 

thaihuthli pateng khaw Bawipa tengla n’nawm koep ham ni. Hetila Mami tah n’tu meang 

khaw phoeihkhana awm nawh, Pathen lawng n’peek thaihuthli khaw phoiehkhakna awm 

ouhla Bawipa bueng dawng hangdangna, oengna rangoen hing khaw n’sak thaina la 

awm. 

4. Pathen teng kalawng sangkoek akuekna tah mami teng Bawipa lawng n’peek thaihu te 

Bawipa tengla n’nawn koep nala awm. 

II. Genesis 22:1-18 dawngah Abraham lawng oengna te angaai tite n’huh u – Heb,11:17-19. 



 

A. Abraham lawng apoekna angla n’tu meang khawseh tawngna nawhatah bisaina awm nawh. 

B. Abraham khuiah sangthil la aka awm oengna lawng ahih te Zion tlaang kah ming tloe la aka 

awm Moriah tlaang la aceh pui tih Isak te huihthlu luciik la nawn sak thai la awm -Gen, 

22:1-2; 2Dung, 3:1. 

III. Abraham lawng Isak te anawnna huen te Jehovah Jireh tila akhue – Gen,22:14. 

A. Moriah ati he “Jah kah huhdoenna” tila thuingaih tih, tetah Jehovah kah huhdoenna la awm, 

Morih tlaang ah Abraham lawng Pathen tea huh tih, Pathen lawng ahih te huh la awm - 

athan,2. 

B. Athan, 14 te “Jehovah kah tlaang sawah bawmcem la awm ai” nawhatah “Jehovah kah tlaang 

sawah Bawipa tea huh ai” tila awl kawngthai la awm. 

1. Moriah tlaang sawah Abraham he Pathen kah bawmcemna te ahuhtawng tih, ciimphan 

huhdoenna te adang. 

2. Pathen kah bawmcemna he huhdoenna oen haih awm tih, mami lawng Pathen kah 

bawmcemna te n’awmngaih veng rooekah, Pathen te huhna oen Pathen lawng mami huhna 

huhdoenna te n’dang u. 

C. Tihin Pathen kah bawmcemna he ciimphan huhdoenna oen haih mami dawngah betooet 

bawmcemna awmna huen, Thlangboel hingna dawngah awm. 

D. Bawipa dangkoepna dawngah mami tah Moriah tlaang la zin n’cet u tih, mami kah Isak te 

n’nawn coengah Pathen kah bawmcemna te n’awmngaih tih pheng huhthai huhdoenna te 

n’dang u. 

IV. Isak lawng luciik anawn coengah, ahih tah Pathen kah mentengna te soepsak hamla 

thawhkoepna dawngah law koep – athan, 16-18; Heb,11:17-19; Rom,4:17. 

A. Isak te dangkoepna dawngah Abraham lawng Pathen te akaduek thlaang te hing aka pekung 

– thawhkoepna kah Pathen la atangna tih, huhtawng la awm – Heb,11:17-19; Rom,4:17; 

2Kor,1:9. 

B. Isak he thawhkoepna dawngah amel koep vengah, ahih tah pumsaben Isak tlaih nawh tih, 

thawhkoep la aka awm Isak la va cooeng. 

C. Isak he luciik la anawn coengah thawhkoepna dawngah Abraham tengla vamel koep tih 

zotheen nala va cooeng – Gen,22:16-18. 

D. Mami kah hingna dawngah soeprep he thawhkoepna kah Pathen hamla alawngim awm 

hamla duekna kaha sangkoek noekdakna te n’poeng ham ni – Jhn,11:25; 2Kor,1:9. 

E. Mami tah Pathen teng kalawng n’dang thaihu te Bawipa tengah n’nawn koep coengah, 

Bawipa lawng tete thawhkoepna dawngah mami te n’peek koep la awm ai – Heb,11:17-19. 

1. Pathen teng kalawng n’dang kutdou laksawng, muithlaben zoutheenna, bibi oen taanathli 

soeprep he duekna te apoeng tih, hukhueng ah thawhkoepna dawngah mami teng avan 

khuen koep la awm ai. 

2. Bawipa teng kalawng n’dang tih, duekna aka poeng thaihu te Pathen tengah n’nawn mai 

kawi nih, Bawipa lawng tete thawhkoepna dawngah mami teng peek koep la awm vetih, 

tetah Bawipa kah mengtengna te soepsak hamla zoutheen nala va cooeng ai – Gen,22:16-

18.  

3. Pathen kah zoutheen natah thawhkoepna dawngah koe koe avan pha, mami kah Isak te 

Pathen tengah n’nawn mai kawi nih ahih tah thawhkoepna dawngah mami teng peek koep 

la awm vetih, Pathen kah zoutheenna huiah n’awm u poen ai. 

V. Isak he Abraham rangoen Pathen teng nawn koepna rangoen Jerusalem khawthai la 

pungtai hang la awm – athan,16-18; Rom,8:29; Awl,21:2, 7. 

A. Jerusalem khawthai he Abraham kah cadil – divin laithli oen aisithli – kah aboetkoek 

soepbirna la awm poen ai – Gen,22:16-18; Rom,8:29; Awl,21:2, 7. 

1. Jerusalem khawthai ah thlaangphuen paha thlaihih rangoen kut ahuithli khui kalawng 

divin laithli la awm tih, Celtuih paha thlaihih rangoen kut aka huithli tah aisithli la awm u 

– athan,12, 14. 

2. Divin laithli oen aisithli rangoen huhsak la aka awm thlaangphuen pahih heJerusalem 

khawthai la haih sakthil la awm poen ai. 

B. Genesis 22 dawngah akung tawng alawngim te n’huh u – Pathen kah kutdou laksawng 

apungtaina hamla alawngim tah mami teng Bawipa lawng n’peek thaihu te Pathen tengla 

n’nawn koep hamla ni. 

1. Pathen teng n’nawn tih thawhkoepna dawng aka law koep a pakhat bueng Isak he toek 

thai lek nawh aisithli oen divin laithli la va cooeng. 

2. Mami kah cangtii pakhat te Pathen tengla n’nawn tih Bawipa rangoen duek sak ham atue 

theen n’pe mai kawi nih tetah mami tengla thawhkoepna dawngah valaw koep tih, Pathen 

kah zoutheenna hui ah pungtai hang tite n’huh la awm ai – Jhn,12:24. 

VI. Pathen lawng atuekna huen, Moriah tlaang he hukhueng ah Tempul awmna huen oen 

laitheen kah alungkir, Zion tlaang la va cooeng. Mami kah muithlaben huhtawngna 

dawngah Moriah tlaang he hukhueng atah Zion tlaang la va cooeng – Gen, 22:2, 14; 

2Dung,3:1; Heb,11:17-19; 12:22-23; Awl,14:1-5. 

A. Abraham he Zion tlaang ah huihthlut luciik oen Pathen te lahma cuek aka bawk kungla awm 

- athan, 1. 

B. Hukhueng ah Abraham kalawng aka thoeng Israel thlaangthli lawng Pathen te bawk ham 

oen amaimi kah huihthlut luciik te Bawipa teng nawn hamla he huen ah kum at ah voi thum 

ceh u ham ni tite Pathen lawng awl apeek sut – Deut,16:16; Saam,132:13. 

C. Tihin Abraham kah muithlaben cadilthli la aka awm awlkhueh thai oengcathli he Zion tlaang 

ah n’awm u – Heb,12:22-23. 

D. Hukhueng ah mami boeih tah Pathen te bawk ham Jerusalem khawthai, dungzan Zion tlaang 

sawah Abraham oen haih n’thum u poen ai. Jerusalem khathai apum boeih he Zion, huen 

ciimkoek, Pathen a awmna huen la awm – Awl,14:1-5; 21:22. 

E. Bawipa kah dangkoepna he Zion – Jerusalem khawthai ah aka soepbir Khrih kah takpum 

asoengna te sak la awm – 14:1; Efe,4:16; Awl,21:2. 

 

  

 

   

   

  

 
 
 
 
 


